
ՀԱՍՏԱՏԵԼՈՒ ՄԱՍԻՆ> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ

Հայաստանի Հանրապետությունում այսօր առանձնակիորեն կարևորվում է սահմանային անվտանգության և սահմանների համալիր կառավարման միջազգային սկզբունքների իրացումը: Այդ ոլորտում բարեփոխումներ իրականացնելու Հայաստանի Հանրապետության պատրաստակամությունն արտահայտվել է 2006 թվականի նոյեմբերի 14-ին Եվրոպական հարևանության քաղաքականության շրջանակներում ԵՄ-Հայաստան գործողությունների ծրագրի ստորագրմամբ, որտեղ բովանդակվում են սահմանների կառավարմանը վերաբերող դրույթներ: 

Այս ոլորտի հարաբերությունների կանոնակարգման, առկա խնդիրների լուծման համար իրավական հիմքեր ստեղծելու նպատակով հաստատվել է համապատասխան Ռազմավարություն:
Այսպիսով, Ռազմավարության ընդունմամբ անհրաժեշտ իրավական հիմքեր ստեղծեցին մեր երկրի իրավական համակարգում սահմանների համալիր կառավարման ոլորտի միջազգային և ԵՄ չափանիշների կիրառման, միջազգային արդյունավետ փորձի ներդրման համար, ինչն իր հերթին կհանգեցնի Հայաստանի Հանրապետության պետական սահմանի կառավարման համակարգի կատարելագործմանը, հարևան երկրների և միջազգային գործընկերների հետ համագործակցության ամրապնդմանը, պետական սահմանով անձանց և ապրանքների անխոչընդոտ օրինական շարժի ապահովմանը: 

Ծրագրում տեղ գտած միջոցառումներն ուղղված են Հայաստանի Հանրապետության  և Վրաստանի Հանրապետության միջև գործող սահմանային անցման կետերում <Մեկ կանգառ> կամ <Մեկ պատուհան> սկզբունքի ամբողջական կիրառմանը, ինչը կնպաստի անձանց և ապրանքների անխոչընդոտ օրինական շարժի ապահովմանը: 
Ծրագիրը կենդանի փաստաթուղթ է, որը հասարակության և պետության զարգացման պահանջմունքներին համապատասխան պետք է պարբերաբար վերանայվի` ելնելով դրանում փոփոխություններ և լրացումներ կատարելու անհրաժեշտությունից: Այդ համատեքստում անհրաժեշտ կլինի քննարկել նաև Հայաստանի Հանրապետության պետական սահմանում գործող մարմինների տեղի և դերի հստակեցման հարցն այն հաշվով, որպեսզի բացառվեն գործառույթների կրկնությունները, պետական սահմանում ոչ անհրաժեշտ, կրկնակի վերահսկողության կամ հսկողության իրականացումը: Այս առումով, ելնելով կոնկրետ ժամանակահատվածի պահանջներից` հարկ կլինի քննարկել նաև պետական որոշ մարմինների գործառույթների վերաբաշխման, դրանց պարզեցման հարցը:
Վերոգրյալով հանդերձ, Ծրագիրը, մշակված լինելով ԵՄ համապատասխան ուղեցույցների պահանջների խիստ հաշվառմամբ, բաղկացած է սահմանների համալիր կառավարման հիմքում ընկած երեք հիմնական բաժիններից.

- ներգերատեսչական համագործակցություն,
- միջգերատեսչական համագործակցություն,
- միջազգային համագործակցություն: 
Ծրագրի բաժիններից յուրաքանչյուրում ներկայացված են Հայաստանի Հանրապետության սահմանային անվտանգության և պետական սահմանի համալիր կառավարման ոլորտի մարմինների կողմից իրականացվելիք այն միջոցառումները, որոնք թույլ կտան ներգերատեսչական, միջգերատեսչական և միջազգային համագործակցության զարգացման միջոցով հասնել սահմանային անվտանգության ապահովման և սահմանների համալիր կառավարման արդյունավետ համակարգերի ներդրմանն ու կայուն զարգացմանը: Յուրաքանչյուր բաժին իր հերթին կազմված է հետևյալ գլուխներից.
- Օրենսդրական ոլորտ, 

- Ինստիտուցիոնալ ոլորտ,

- Ընթացակարգեր,

- Անձնակազմի պատրաստում և վերապատրաստում,

- Կապ և տեղեկատվության փոխանակում,

- Ենթակառուցվածքներ և սարքավորումներ:

Ծրագրի նման կառուցվածքը հնարավորություն կտա ապահովել Ռազմավարության դրույթների առավել լիարժեք կատարումը, ինչպես նաև Ծրագրով նախատեսված միոցառումների նկատմամբ արդյունավետ վերահսկողության իրականացումը:

